
N
avoakan’ny Fitsarana Ao momba ny Lalàmpa-
norenana (HCC) ny anaran’ireo kandidà voa-
sivana, fa afaka hifaninana amin’ny fifidianana,

fihodinana voalohany, ho Filohampirenena, ny 09 no-
vambra 2023 ho avy izao. Araka ny efa fantatra dia
miisa telo ambinifolo izy ireo, ka tena mahatafintohina
ny maro ny mbola nahatafiditra an-dRajoelina Andry
Nirina. Nisy ny fitoriana napetraky ny antoko vitivitsy
momba ny tsy fahafahan’ny filohan’ny Repoblika na-
metra-pialàna noho izy mizaka ny zom-pirenena
frantsay kanefa dia « tsy azo raisina » hono izany hoy
ity Andrimpanjakana mpiaro ny Lalàmpanorenana ity.
Nanampy trotraka izany koa ny nametrahan’ny filo-
han’ny Antenimierandoholona, Razafimahefa Heri-
manana, teny amin’ity Andrimpanjakana ity ny
taratasy manambara ny tsy fahafahany misahana ny
andraikitry ny filohampanjakana. Nampangoro vitsika
ihany koa ny nahenoana fa notendrena tao amin’ny
filankevitry ny minisitra, natao maimaika ny zoma 08
septambra 2023, ho loholona ny jeneraly baomba,
Ravalomanana Richard, satria azo heverina fa ham-
piantso tsy ara-potoana ny Antenimierandoholona ny
mpanatanteraka, ka hametraka ny jeneraly misotro
ronono ity ho filohan’ity Andrimpanjakana ity hisolo
toerana ilay tsy afaka misahana izany andraikitra
izany intsony. Tsy nahomby anefa izany, satria fetsy
koa ny Praiminisitra ka nangataka ny hevitry ny Fit-
sarana Avo momba ny Lalàmpanorenana momba ny
fahafahany mitantana ny fitondram-panjakana izay
neken’ity Andrimpanjakana ity. Rehefa dinihana,
alaina ambony, alaina ambany izao fihetsikatsehana
ataon’ny fitondrana izao dia milalao sarimihetsika in-
dray izy ireo, ka araka ny mahazatra dia efa fantatra
ny fiafaràny. Toa diso daholo anefa ny tombatombana
satria natakalon-dRajoelina Andry Nirina izay tsy ni-
tolona sady tsy TGV ireo niara-nanongam-panjakana
taminy. Diso hevitra ihany koa ireo kandidà roambi-
nifolo hifaninana amin-dRajoelina Andry Nirina raha
tsy hihetsika hanohitra izao faneken’ny HCC ny maha
kandidà azy izao. Misy ny mihevitra fa ny fanatre-
han’ireto kandidà ireto ny fisarihana nataon’ny Fitsa-
rana Avo momba ny Lalàmpanorenana ny laharana
ao anaty biletà tokana, omaly alatsinainy, dia toa efa
mampiseho fa manaiky ny maha kandidà ny vazaha

frantsay izy ireo. Midika ihany koa izany fa efa ma-
hazo antoka Rajoelina Andry Nirina fa ho lany satria
hitam-poko, hitam-pirenena fa miandany aminy ireo
andrim-panjakana misahana ny fifidianana. Ma-
nampy trotraka izany ny  fitsipi-dalao sy ny famerana
ny vola sy fitaovana hoentina manao fampielezan-ke-
vitra mba hitovy tantana ny kandidà mandritra izany.
Hita ihany koa fa efa mangalatra fiaingana Rajoelina
Andry Nirina tamin’ny nanaovany  fitokanana fotodra-
fitrasa tamin’ny fampiasàna fitaovam-panjakana sy
fanerena ny mpiasam-bahoaka nanatrika na nanao
fanambarana nangataka azy hirotsaka. Ny loholona
iray tao amin’ny fandaharana tao amin’ny fahitalavitra
tsy miankina dia nilaza fa ny Lalàmpanorenana no tsy
maintsy hajaina, ka araka ny voarakitra ao dia ma-
hazo milatsaka rehefa malagasy. Miaro ny tsy azo
arovana sady mamita-bahoaka ity olona heverina ho
olon-kendry ity, satria Rajoelina Andry Nirina dia efa
nanary ny maha gasy azy an-tsitrapo fa tsy noterena.
Haverina foana : « Tsy Gasy fa Vazaha » Rajoelina
Andry Nirina ary mpiray tsikombakomba amin’izao fa-
madihana Tanindrazana sy fanitsakitsahana ny Fian-
drianam-pirenena izao ny minisitry ny Fitsarana, raha
nanao sonia ny taratasy milaza fa malagasy ity va-
zaha ity. Na izany na tsy izany dia tsy ampy ny fa-
nambarana tsy fanekena ny maha kandidà
nataon’ireo kandidà mpifaninana satria « tsy azo rai-
sina », hono, izany hoy ny HCC koa tsy ho very
maina ny hetsika izay nataon’ny Malagasy any
Frantsa (diaspora) dia mitaky firaisankinan’ireo kan-
didà ivelan’ny fitondrana, ka hangataka mivantana ny
hevitry ny « mpampindrana fahefana » (vahoaka Ma-
lagasy). Tsy izao fitondrana izao mihitsy no hitaky fa-
najàna lalàna, satria tato anatin’ny dimy taona dia
nitsakitsahin-dRajoelina Andry Nirina sy ny tandapa,
no nanao toy ny tsy misy ny lalàna rehetra. Lo, lo,
lo,… tsy misy ilàna azy intsony izao fitondrana izao
ka tsy maintsy hozongozonina hilatsaka ary halevina
mba tsy hanamaimbo ny tanàna intsony. An’ny Ma-
lagasy ity Nosy ity ka “tsy ho fatra-pandefitra toy ny
mpivaro-tantely, ka ny tompony indray no milela-tà-
nana”.

Andry Tsiavalona

Mila halefa amin’ny tv satelita 
ny MBs sy real

Mitovy zo ny kandidà rehetra
amin’ny rnM sy tvM

Manoloana ny toe-draha-
raha eto amin’ny firenena
amin’izao fotoana, milaza
ny HMF : Hetsiky ny Mpi-
tondra Fivavahana fa :
‘’ny HMF dia nitsangana
noho ny toe draharaha
teto amin’ny firenena, ny
volana oktobra 2009 .Ni-
joro isika noho ny antony
roa mazava tsara : nokiti-
han’ireo mpanongam-
panjakana ny fiangonana
, nanaovana herisetra tsy
roa aman-tany ny filo-
han’ny Fjkm ary noro-
baina ny fananan’ny fian-
gonana, notsiratsiraina
teo amin’ny 13 mey ny va-
vaka sy ny Soratra Ma-
sina ... Faharoa : nampija-
liana ny vahoaka ka na-
naovana herisetra, ma-
robe ny maty, izay no-
tondroina molotra fa
mpomba ny fitondrana
nahongana dia nosambo-
rina sy nosetrasetraina ...
Dia nitsangana isika ary
hevitra nampijoro antsika
rehetra ny famerenana sy
ny fijoroana amin’ny faha-

Ny sasany amin’ireo ao amin’ny HMF.

Hetsiky ny Mpitondra FivavaHana (HMF)

Hamerina ny fijoroana amin’ny fahamarinana

Arphine Rahelisoa Helisoa : ny kandidà rehetra dia manana
zo handeha amin’ny RNM sy TVM manomboka izao. Tokony
handeha amin’ny TV satelita koa ny MBS sy ny  REAL Tv, dia
amin’ny canal + sy ny Startimes izany.

Domoina Rasamoelson : ny hoe tokony sy ny hoe action @
izany Arphine Rahelisoa Helisoa tsy mitovy a, ny mety dia mila
engager na ny plaidoyer rehetra hahatongavana eo, ary indrin-
dra tokony hiadiavana ny diffusion @ tvm-rnm @ couverture na-
tionale @ diffusion @ ireo candidat rehetra ireo, fa tsy tapaka
ny antenne régionale rehefa handeha izy ireo. Mitaky asa io fa
tsy kabary.

Manampisoa Rija : voilà.

Vero Ranaivo : ilay pression sy taho- bazaha mbola mafy be
koo !

Riri Andria : ataovy ny demarche hamerena amin’ny bouquet
canal e. Ampahafantaro ny masoivoho hanao pression fa reo
ndray tsy anome malalaka zany.

Ken Chan Chaou : izany mihintsy no tokony ho izy tompoko

Radanz Be : toa nanaiky ny filatsahan'ny filoha daholo indray
e! Resy izany.

Good Happy Raf : Radanz Be : mitovy hevitra aminao , tokony
tsy hanaiky hatramin ' ny farany , Tokony samy miantso ny mpa-
nohana azy avy ny candidats dia ho hita eo ny tohiny, fa raha
vao manaiky eo dia hena antanan- tsaka araka ny efa namba-
rany.

Ramiarantsoa Luc : miandry fa gasy e !

Lala Razanajoelina : izay no tokony ho izy fa tsy ataony ko!

Honoré Donatien : ny fananana zo sy ny fahafahana mampi-
hàtra ny zo anananao tsy mitovy. Tsy avelan’ny sasany ianao
dia ahoana? Toy izany koa ireo haino amanjery tokony ho hita
ao anaty canal sy startimes.

Andrianina Rakotomalala : tonga dia action no atao fa tsy vi-
tan’ny miteny fotsiny.

Gazety Valosoa Rakoto : efa mitaky ny fandefasana azy
amin’ny Canal + sy ny Startimes ny mpisolovava ny Radio sy
ny TV- MBS.

Tsy tafa intsony ianao boaikely n’inona n’inona holazaina,
Na hanomana moto sy miliara hozaraina.
Fa horaisinay ny saosy  dia avy eo ‘zahay hisidina,
Ary aleo ianao hangaina ry mpanao lohan’angidina !

Tsy tafa intsony ianao boaikely n’inona n’inona holazaina,
Na dia marobe ny tetika izay kasainao hampiasaina.
Na voavidinao daholo ireo mpitsara ery ambony,
Tsy izany no hamafa irony lotonao intsony !

Tsy tafa intsony ianao boaikely n’inona n’inona holazaina,
Na fenoinao miaramila ny arabe sy zaridaina.
Tsy izany velively , tsy izany no hanakana
Ireto tongotray vahoaka efa tena mby an-dakana !

Tsy tafa intsony ianao boaikely n’inona n’inona holazaina,
F’efa leo ‘zahay vahoaka sady efa tonga saina ,
Ka tsy mila anao vazaha mpandainga sy mpihetraketraka,
Fa ny teninay dia tsotra : ampy izay , andeha mipetraka !

TSIMIMALO (09-09-23)

marinana ... Nenjehina
isika fa noho ny fanambi-
nana hita maso avy
tamin’i Jesoa Kristy Tom-
pontsika dia marobe ny
vahoaka Malagasy nana-
raka ny HMF, hatramin’ny
vahiny avy any ivelany sy
ireo masoivohon’ireo fire-
nen-dehibe , nangataka
hihaona sy hiresaka ta-
mintsika, sns… Mihari-
hary ary niainan’ny va-
hoaka efa 10 taona ma-
hery izao ny fahantrana
sy ny fampahantrana ary

ary tsy mamorona isika,
fa miara miaiky izany ny
maro an’isa afa tsy ireo
tsy maty manota manao
izay danin’ny kibony ihany
ary voaporofo izao, fa
manao ny tetika rehetra
hanohizana izany. Ny ma-
nahirana dia mangina sy
toa miray petsapetsa aza
ireo izay tokony hiteny ka
ny vato ve no andrasana
hiantsoantso? Mitsan-
gana ka vonjeo ny tani-
nao ! Atambaro indray ny
hery. Tsy hangina noho ny

amin’i Ziona ary tsy mit-
saha miteny aho noho ny
amin’i Jerosalema man-
dra-piposaky ny fahama-
rinany ... Isaia 62,1.’’ 
Arak’izany, hijoro hiady
amin’ny tsy fahamari-
nana, mety ho ataon-dry
Rajoelina sy ny forongony
indray, ny HMF amin’izao
hiatrehantsika fifidianana,
kihon-dalana hanilihana
ny tsy fahamarinana sy ny
asan’ny maizina izao…

Nangonin’Isambilo


